
   Куккук

   Василий Волгин | Сăвă

   Сĕм вăрманта ирпе ирех

Чăпар куккук авăтать.

Ку-ку!.. Ку-ку!.. инçетренех

Вĕçсе килсе вăратать.



Унăн сасси янратнăçем

Ешĕл çулçă сарăлать.

Ирех тăрса тухсан ĕçе

Çамрăк чĕре савăнать.



Сывлăш хумĕ чĕтреннипе

Çĕмĕрт ларчĕ чечеке.

Хавас кăмăл çĕкленнипе

Тытрăм эпĕ кĕнеке.



Хĕл каçиччен вĕреннине

Тепĕр хутчен тĕрĕслен.

Экзаменсем парас кунне

Çине тăрсах хатĕрлен!

  